
KELTIRILGAN O`XSHATISHLAR USTIDA ISHLASH USULLARI 

Annotatsiya: Maqolada boshlang`ich sinf o`quvchilari nutqining jilvadorligini va serqirraligini 

shakllantirishda 3-sinf “Ona tili va o`qish savodxonligi” darsligida o`xshatishlar bo`lishining muhimligi 

haqida mulohaza bildirilgan. 

Kalit  so`zlar: boshlang`ich ta’lim, o`xshatishlar, ona tili va o`qish savodxonligi kitobi, jumla, 

tasvir, nutqiy ravonlik, nutq boyligi. 

 

O`quvchi nutqiga quyiladigan muhim talablardan biri uning, boy, rang-barang va 

ta`sirchan bo„lishidir. O„xshatishlar o„zbek tilining tamomila o„ziga xos boyligi, bejirim va 

ta‟sirli nutq imkoniyatlariga kuch beradigan tuganmas manba, avlodlar o„rtasidagi obrazlar 

vorisiyligini ta‟minlashga xizmat qiladigan vositadir. Binobarin, o`quvchilar, shu jumladan, 

boshlang„ich sinf o`quvchilari nutqini o„xshatishlar bilan boyitish, ularning nutqida 

o„xshatishlardan foydalanishga o`rgatish ona tili va o`qish savodxonligi predmeti oldida 

turgan dolzarb masalalardan biridir. 

O„xshatish bir narsa, hodisani boshqa bir narsa-hodisaga o„xshatish orqali yorqin va 

bo„rttirib tasvirlashga asoslangan badiiy tasvir vositasi bo„lib, bunda o„xshatilayotgan narsa-

hodisalar uchun umumiy belgi-xususiyatlarga tayaniladi. 

Boshlang`ich sinf o`quvchilarining tushunish va anglash jarayonlarini osonlashtirish va 

ularning xotirasida mustahkam o`rin olishi uchun ham boshlang`ich sinf darsliklarida bir 

qancha o`xshatishlardan foydalanilgan. O`xshatishlar o`quvchilarning tushunishi 

uchungina emas, shu mashg`ulotlarga bo`lgan, ya‟ni, hikoya hamda ertaklarni o`qishga 

bo`lgan qiziqishini ham shakllantiradi. 

Boshlang`ich ta‟limning 3-sinf o`quvchilari uchun chiqarilgan “Ona tili va  o`qish 

savodxonligi” darsligida turli xil mavzulardagi o`xshatishlardan foydalanilgan. 

Ba`zida raketalar, 

Nurday uchib o`tishar “Astronom bobom” Po`lat Mo`min ( 3-sinf “Ona tili va o`qish 

savodxonligi” darsligi 18-bet) 

Quyida keltirilgan she`riy parchada o`xshatilayotgan narsa-raketa, o`xshatish obyekti-

nur, o`xshatish belgisi-uchib o`tishi, o„xshatishning formal ko„rsatkichi- day. 

O`quvchilarning she`rni tushunishga osonroq erishish uchun o`xshatishlardan keng 

foydalaniladi. O`quvchilarda nur haqida tushunchalari mavjud bo`lib, raketada ham nurning 

xususiyatlari mavjudligiga tayanib, raketa haqidagi tushunchalarini mukammalshtirishni 

o`z oldiga maqsad qilib yozilgan. 

Boshlang`ich sinf o`quvchilariga so`zlarni shunchaki lug`aviy ma`nolarini o`rgatib 

ketibgina qolmasdan, har bir so`z ma‟nolariga o`xshash so`zlar qatorlarini ham bir qatorda 

o`rgatib borish o`quvchilarning borliqni anglashlariga juda katta yordam beradi. Har bir 

ma`lumot o`ziga o`xshash boshqa ma`lumotlar bilan izohlanib, qiyoslanib, ya`ni 

o`xshatishlar orqali taqqoslanib o`rgatilsa o`quvchilar xotirasida ham chuqurroq o`rin 

egallaydi. 

Boshlang„ich sinf o„quvchilariga dastur talabiga ko„ra badiiy tasvir vositalaridan 

o„xshatish, jonlantirish va sifatlash amaliy o„rgatib boriladi. 

“Ona tili va o`qish savodxonligi”dagi she‟r, ertaklarda o„xshatishlar, jonlantirish va 

mubolag„alardan foydalanilgan. O„quvchilarga ularni izohlab berish, keyinchalik matndan 

toptirish, qayta hikoyalashda ulardan nutqlarida foydalanishga o„rgatish zarur. 

3-sinf “Ona tili va o`qish savodxonligi” darsligida keltirilgan “Bo`ling harfga hurmatda” 

she`riga to`xtaladigan bo`lsak, boshqan oyoq o`xshatish vositalariga tayanib yozilgan. 

O`quvchilarda harflarning yozilishi va o`qilishida chalkashliklarga uchramasliklari uchun 

bu she`r juda katta ahamiyatga ega. Birgina jumlasini tahlil qilib qarasak: 

Alifboda nechta harf, 

O`yla aqling qilib sarf! 

Go`yo ko`z-u burni bor, 

Har bir harfning o`rni bor. (Kavsar Turdiyeva) (3-sinf “Ona tili va o`qish savodxonligi” 

darsligi 37-bet) 

Alifboda o`rin olgan harflarning jamlanmasini insonga, harflarni insonning ko`z va 

burniga o`xshatish orqali har bir harfning qanchalik muhumligini tushuntirishimizga zamin 

yaratyapti. Nafaqat har bir harfning muhumligi, balki ularning shakl jixatdan ham inson 

tana a‟zolariga o`xshatilishi o`quvchilarda o`zgacha qiziqish uyg`otadi. Bu she`r orqali 3-sinf 

o`quvchilariga savod o`rgatish davrida o`rgangan bilimlarini mustahkamlash va chuqurroq 

xotirasida qolishiga erishiladi. 

Bu o„xshatishlar ustida ishlashda quyidagi savollardan foydalanish mumkin: 

1. Alifbo nimaga o„xshatilyapti? Nima uchun? 

2. She`rda nima ko`z va burunga o„xshatilyapti? 

3. Alifboda qaysi harflar ko`z va burunga o`xshaydi? Yana qanday harflarni ayta olasiz 

inson tana a`zolariga o`xshaydigan? 

Yuqorida keltirilgan savol javoblar oraqli she`r mazmunini mukammalroq anglash va 

o`quvchilarning fikrlash doirasini kengaytirishga erishish mumkin. 

Boshlang„ich sinf o„quvchilariga o„z nutqida o„xshatishlardan foydalanishga o„rgatish 

uchun quyidagi topshiriqlardan foydalanish mumkin. 

1. Nuqtalar o„rniga o„xshatish mazmuniga mos so„zni qo„yib o„qing. 

… day tiniq ko„l, …day beozor odam, …day qattiq non. 

2. Nuqtalar o„rniga quyida berilgan o„xshatishlardan mosini qo„yib yozing. 

1. Ko„m-ko„k Shohimardon tog„lari … tovlanadi. 2.  … yigit ketmon bilan yer ag„daryapti. 

3. Azim bilan Sobir … qadrdon. 4. Nasiba … qizarib ketdi. 4. Sinfda bolalar … g„uvullaydi. 5. 

Dengiz botib borayotgan quyosh nurlaridan … tovlanadi. 6. Qahhor aka bu tog„larni … biladi. 

7. Kema … chayqaladi. 8. Buloqdan … tiniq suv oqib chiqadi. 9. Osmonda yulduzlar … 

sochilib ketgan, juda ko„p edi.   10. Nafisaning yuzi … oqarib ketdi. 

Foydalanish uchun o„xshatishlar: ayiqday baquvvat, aka-ukadek, beshikday, anorday, 

ariday, besh qo„lday, billurday, zumradday, atlasday, bodroqday, bo„zday. 

3. Quyidagi o„xshatishlardan foydalanib gap tuzing. 

Dumdek ergashib yurmoq, durday tishlar, yelday uch-moq, yelimday yopishmoq, 

zilday og„ir, zig„irday kichik, ipakday mayin, kamalakdek tovlanmoq, kaftday tekis, 

kelinchakdek bezanmoq, kiyikday chaqqon, ko„z qorachig„iday asramoq, marjonday 

tizilmoq. 

O„xshatishlar o„zbek tilining tamomila o„ziga xos boyligi, bejirim va ta‟sirli nutq 

imkoniyatlariga kuch beradigan tuganmas, avlodlar o„rtasidagi obrazlar vorisiyligini 

ta‟minlashga xizmat qiladigan vositadir. Binobarin boshlang„ich sinf o`quvchilari nutqini 

o„xshatishlar bilan boyitish, ularni nutqida o„xshatishlardan foydalanishga o`rgatish ona tili 

va o`qish predmeti oldida turgan dolzarb masalalardan biridir. O„xshatishlar o`quvchilar 

nutqini obrazli va ta`sirchan qiladi, o`quvchiga o`z fikrini lo`nda va mantiqli ifodalashga 

yordam beradi. 

